Tito

Mamabuinore coyusiyebu Pablo baca i
toivaicOjeiye baquede paperayocare Tito bacure.
Pablo baca judiovacacs bacuvacari, ]eSI'ls &l
yavaiye méne beorl coyuicdjeimu marejaquémavs,
coyuCuyuw @i ydvaiye méne judiova damevure,
judiova ne ju abe boje &i coyuiyede. Lucas
bacu coyurejaquemavus Pablo bacui borore
Hch 7:57-8:1, 9:1-31, 13:1-28:31. Pablo
bacu coyurejaquemavu Tito bacui borore @i
paperayocaque & toivaicGjeiye baquede fire
toivacaipGecu bacure Galacia dmicarijobordcavure
aru yoObocayocaque Corinto dmicuriimarocavure,
aru yobocayocaque Timoteo bacure mare. Javede
toivaicOjenejaquemave apeyoca once paiyoca i
paperayoca curiyocare Majepace Jaémenijicui
yavaiye mamaene coywitucubo jivai. Diyocare
toivaicOjequiye  jipojicai  toivaicOjenejaquemavu
mamayoca @i paperayocare Timoteo bacure.
Pablo bacu coyurejaquemavu ére toivacaipdecu
bacure aipe @i toivacaquiye baquede diyocare.
ToivaicOjenejaquemave diyocare daniwju bdcarOre
63 d.C. Majidive ne ddpiaiyepe, curejaquemavu
Macedonia damicurijobordi @i toivaicOjeiyede
diyocare.

Diyocaque Pablo bacu coyurejaquemava Tito
bacure aipe daiye jaurdre Jesure ju aivure cor-
eipOevare (1:5-9). Majide darejaquemavs & macure
aipe bueiye jaurore Creta dmicurijiavacavure (2:1-
15, 3:8) aru aipe daiye jaurOre Jesure ju aipOevare

(1:10-16, 3:1-2, 9-11, 14). Arure darejaquemavu
& macure Jesus &l yavaiye méne (1:1-3, 3:3-7). ©
macure apevure cadateicOjeni, daicOjenejaquemavu
@l yebai (3:12-13).

Pablo @i meaicdjeino Titore

(2C08.23;Ga2.3;2Ti4.10)

1 Yu, Pablo, toivaicdjeiva apecure iyoca
paperayocare mure. Jémenijicare memecayubu
yu. Aru Jesucristo &l yavaiye méne beori
coyuicOjeimaracacebu yu madre.  NOpe elayubu
Jémenijicul beoimara mdacave ne ju ardjiyepe
ayu Jesus &l yavaiye méne aru ne majinajiyepe
aya caiye iye bue1yede jvene aipe dari
Jémenijicu ucure pdeva ne daiyede. 2 Maja
Jesture ju aipdeva napini coreivebu Jamenijica
jicuyure jdrave clliméjdrave baquindre majare.
Javede, ijarave béquiye jipocai, Jamenijicu
arejaquemava jicuyu pOevare jdrava cliiméjaravu
baquinore. Aru Jamenijica borocubecube
cainamua. Que baru dacuyume ylpe @i aiye
bdquepedeca. 3 Aru Jamenijicui beoijarava bacarGre
coyuicOjenejaquemava @i yavaiye méne, corelvare
dacuyu diede majare. Aru ysvacari Jamenijicui
epeimumu, coyuCuyu @i ydvaiye méne.  Que
baru Jémenijicu, majare meadaipdecy, yure
coyuicOjenejaquemavu pdevare diede. 4 Mu, Tito,
yu toivaicOjeiva diyoca paperayocare mure.
Jave jimacupe pdyubu mu, maje ju aiye boje
Jesure cliindturura. Majepacu Jamenijicu, maje
jabocu Jesucristomaque, mearo dacajacuri mure
bojecubeda @i me boje. Aru torojuri cure dajacuri
mure cdrijimecuva.

Tito &i memecaino Cretacavure
(1Ti3.2-7)
> Yu dajocacacu mure nore, Creta dmicurijiavsi,
mi elaqulyepe ayu caiyeiye dalye baOJabede careja
ina ndcavu Jesure Ju aipOevare. Que baru Imaroa
coapa epejacu mu ina Jesure ju aivare coreipOevare
yOpeji Cf)jeiye baquepe mure. 6 Acu pOecami epeimu
macuydre, corecuyure Jestre ju aipdevare, daiye

jauvua @re cainumua yope pdeva “Amecube fiai”,
ne boro coyuri adaiva bHOJabenajlyepe aiye @l

borore. Aru daiye jauvu fire cainumua yOpe pdeva
ne jddovamenajiyepe aiye @l dmeina teiyede. Jauvua
fire mare @ cuvaquiyepe jimarepaco ciiindcora.
Jawve mamarare mare ne ju aiye Jesure. Aru
jauvae ne daiye cainumua ydpe pdeva “Amenamu
na”, aru “Ne bucuvare ju abema na”, ne boro
coyuri adaive buojabenajiyepe aiye ne borore.
7 Nai Jesure ju aipBevare coreipdecu Jamenijicure
memecayube. Que baru pdeva boro coyuri adaivu
buojabejarari dre. Jaboteiyubejacuri japiabecuva
apevure. Aru jijecubejacuri. Ucumejacuri pacotede
daiyede. Adamateiyubejacuri. Aruvorieabejacuri
téutarare dmei ddpiaiyeque mdre. & Quénora jauvu
fire @i copu etari jacoysiye me ina curddaivare.
Aru mearo dacalyue jauvu éire apevure cainumsa.
Daiye jauvu ére majiéque. Mearo daiye jauvu éire
Jéamenijicui jdinoi. Jamenijicure cliindcara meme-
caiye jauvu dre. Aru @i bajure curi majié jauvu éire
mére. 9 Jauvu dre &i ju aiye jive iye Jamenijicui
yévaiyede javene, ne bueiye baquede ére, @i cadateni
buojaquiyepe aiye apevure ne buenajiyede iye

bueiyede javene, ne jddovari buojardjiyepe aiye
ina Jamenijicui yavaiye méne maucuvarivaere ne
dmeina daiyede.

10 Que baru obedivu pdeva curivy, ye japiabema.
Quénora daivebu yoOpe ne baju urdpe. Coyuivebu
ubenina. Que baru ne coyuino bojecubevu caivu
japiaivare ndre. Aru jujovaivebu pdevare mare.
Judiova obedivu nape paiva cuma. Buede cuivubu,
yOpe arl: “Bmuva Jesure ju aipOevacava ne cajede
buraicjeiye jauva ndre coapa”, are cuivubu na.
11 Bueivabu na yo6pe bueiye jaubepe ndre, dmei
dapiaiyeque vori eardjiva pOeva ne taduturare. Que
dari clrijovaivibu apedamia céramiacavure, ne
dajocardjiyepe aive Jamenijicul ydvaiye méne.
Que baru bi aicOjejack mu ndre. 12 Cliindcu
cacoé namuOipOecu Creta dmicurijiavacacu bdacu
arejaquemavua @i joborOcavura: “Cretacavu
borocurivabu cainumua.  Aimara jijecurivape
paivebu. Muivebu. Aru jlracurivebu mare”. Que
arejaquemavs & macu.

13-14 Aru ne borore coyurejaquemavu jdvene.
Que baru majicajace paredeca ina bueivure
yavaiyede jave dmene, jadovacuys ndre ne dmeina
daiyede, ne core0varaJ1yepe ayu bueiyede javene,
aru ne japiarl adabenajiyepe ayu ina judiovai
coyulye baquede, aru ne japiari adabenajiyepe ayu
ina pOeva dajocaive bacava yavaiyede jdvene ne
daicdjeiyede mare. 15 Pdeva “Boropatebevu yu”,
ne ari dapiaru, caino ne daino mdare mearotamu.
Bbenita pbeva “Boropateiva yu”, ne arl ddpiaru,
aru ne ju abedu Jesure mare, caino ne daino mare
dmenotamu. Quénora dapiadama na dmeno matuiye.

Que baru “Boropateive yws”, alye jawva ndre
cainamua. Que tenine dmeina daiyede chiomenama
na. 16 Yope ari, “Jamenijicure coredvaivabu
fiwja”, wbenina aivabu na. Ybenita ne daiyeque
jddovaivubu coredvabevure Jamenijicure. Amena
bajubu na Jamenijicui jdinore. Aru japiabeni ju
abevubu ére. Que baru ye mearo daiye majibema
na.

2

Pablo i coywino Titore bueiye méne
1)(M t20.28; Mr10.45; Ga1.4;1Ti2.6;1P2.9;2 P

1 Ybenita mucaplrave coywjace pOevare iye
bueiyede jdvene. 2Ina émuva bucuva corejardri
me ne daiyede. Aru dajardri yope pdeva ne
puedaimarape. DBajardri majiéque. Ju ajarari
parurdreca iye bueiyede javene.  Jémenijicure
wjardri aru pOevare mdare. Aru napijarari ne
fdjiyede mdre. 3 Quédeca ina nomiva bucurdmiva
dajardri yOpe nomiva Jamenijicure ju aivupe.
Yavabejarari borocuede apevuai borore. Aru
licumejarari na pu ne pacotede daiyeta. Quénora
jddovajarari apevure mearo daiyede ne baju
daiyeque. 4 Que teni majide dajardri ina nomiva
bojurdmivare aipe daiye jaurdre, ne wurdjiyepe
aiva némarepacuva aru némarare mre. > Majide
dajarari nare aipe daiye jaurdre, ne darajiyepe aiva
majiéque, aru ne dabenajiyepe aiva amenore,
ne memenajiyepe aive me ne céramiai, ne
cadatenajiyepe aiva apevure, aru ne ju ardjiyepe
aiva torojurive némarepacure. Que daiye jauvu

nare pleva ne dmeina yavabenajiyepe aivua Jesus i
yavaiye meéne.

6 Quédeca coyuwjacu parurdreca ina &muva
bojuvure, ne dardjiyepe ays majiéque mare.
7 J&dovajace ndre cainumua mi baju mearo
daiyeque aipe daiye jaurdre nare. Mi bueiyede
nare buejaca caiye iye yavaiyede jdvene.
Arumetebejacu aru oatuvabejacu apejiene. Que
baru mi bueiye bajadéni nurié cainumsa. Aru
buejacua ina mure ]aplalva ne puedarapyepe ayu
mure aru mi bueiyede mare. Coyu]a(:u ndre iye
yavaiyede jdvene, pdeva “Amecube fiai”, aru “Amene
buebi &”, ne ari buojabenajiyepe ays. Que teni
apeva maucuvarivae baru maje bueiyede, cuyoje
tenajarama, ne boro coyuri adari buojabe boje
majare.

9 Quédeca coywjacu ina memecaipdevare, ne ju
ardjiyepe ayus ne jabovare cainumua. Bajardri ina
memecaipdeva y6pe ne jabovai urdpe, cojuquiyepe
ndre. Aru dmeina yavabejardri ne jabovare. Quénora
puedajardri ndre cainumua. 10 Aru fiavamejarari ne
jabovai cuvaede. Quénora jddovajarari ne jabo-
vare ne mearo dacaiyede cainumsa. Que teniina
memecaipdeva me jare dardjarama apeva pOevare
iye Jamenijicui ydvaiyede, majare meadayw, &i bue-
icOjeiyede majare.

11 Que baru Jamenijicu meacu baju jddovaimi
@l mearo dacaiye bojecubeda majare. Que
teni Jamenijicu buojare dayube caiva pOevare
&l meadaiyuriduimara marajivare. 12 Que baru
majidivebu maja majare jaurore maje dajocaiye
maje dmeina teiyede iye Jamenijicui wbede, aru

maje dajocaiye maje daiyuede yOpe Jesure ju
abevu ne daiyepe mare. Quénora maje cuede
jjdravel jawve majare maje daiye majiéque,
maje mearo daiye Jamenijicui jdinoi, aru maje
memecaiye mdre Jamenijicure @i urdope. 13 Que
daiye jawve majare maje napini coreiyede
torojurive iye jave vaiquiyede: Jesucristo, majare
meadays, maje ]a aimu pueno meacu baju,
copaidacuyume ijaravui. 14 Jesucristo boari
jaruvaicOjenejaquemave @l bajure @i mauvare,
meadacueys majare maje dmeina teiyede jaruvari.
Que daicdjenejaquemavy, meara dacuyus Inajare,
maje torojuri memecarajiyepe ayu ére me & jinape.

15 Que baru buejacu mu caiye iyede. Coyujacu
parurdrecaina Jesure ju aipOevare, ne dardjiyepe ayu
caiye iyede. Jddovajacu ina pOeva nope dabevu
clreja aipe daiye jaurdre nare. Aru buejacu nare
paruéque. Que teni dmeina jdicOjemejacu pOevare
mure.

3

Aipe daiye jaurore Jestre ju aipOevare
(Ef5.26)

1 Arure dajacu mu ina Jestre ju aipdevare jaurdre
Nare ne ju aiye ina jabovare aru cjeipOevare mare.
Dajardri yOpe ina jabova ne daicdjeiyepe. Aru nap-
ini corejarari, mearo dardjiva cainumua. 2 Ameina
yavabejardri apevui borore. Jarabevuva cdrijimene
dajardri pOevare. Aru duibareca meara pdevape
puedajarari caiva pOevare cainuemsua.

3Javede maja mare arumevu ddpiabeva barejavi.
Aru ju abevua barejavé Jamenijicure. Pueno dmeno

nuivu barejavé, ina bueivu yavaiyede jave amene ne
jejovaiye boje majare. Buojabedejavé dajocaivu
maje dmeina_ daiyuede, cojuquiyepe majare.
Ddpiare cuiva barejavié dmeina daiyede cainumua.
Aru jorojiva barejavé. Apevu ubedejaima majare.
Aru majavacari ubedejavé majevare mare.
4 Ybenita Jamenijicuvacari, majare meadaipdecs,
jddovaimi @ baju meacure aru ucure pOevare
mdre. > Que baru meadaibi majare. Ybenita
meadabebi majare, maje mearo dariduiye boje.
Quénora meadaibi majare @i baju cOmaje aroje
jdiye boje. Maje &meina teiyede jaruvaibi,
meadacuys majare. Que teni fiai Espiritu Santo
apure daibi majare, maje apurdjiyepe ayu apué
mamaeque. 6 Jesucristo, majare meadaipdecu,
cure daibi fai Espiritu Santore maje timei. Que
baru Jamenijicu daroibi fiai Espiritu Santore maje
Uimei, &l cadatequiyepe ayu majare uraroreca. ’Que
teni Jémenijica meadaibl majare, &i coavaiyede
majare maje dmeno daiyede jaruvari. Bl mearo
dacaiye bojecubeda @i me boje, “Boropatebevu
muja ji jdinoi”, ari coyuibi majare. Que baru
caride maja Jamenijicul maramu.  Aru jave
cuvardjaramu jdrava cliiméjdrave baquinore. Que
baru napini coreivubu diede.

8Javetamu die. Que baru uvua yu mi coyuquiyede
caiye iyede paruroreca, ina Jéamenijicure ju aipdeva
ne mearo dardjiyepe ays cainumua. Iye bueiye jave
métamu. Aru bojecuetamu mare. Que baru caivu
pOeva majima aipe daiye jaurdre ndre, iye bueiye
javeque. 9 Ybenita jarabejacu ubenina apevuque.
Aru arure dabejacu pOevare néfiecuva macave ne

dmia coapa. Coyubejacu naque, ina aivuare, “Mu
coreOvabevu aipe aiyurdre Jamenijicui daicdjeiyede
@l coyuiye baquede Moisés bacure”. Naque jarabe-
jace mu. Cailye iye bojecubevu aru cadatebevu
mare. 10 Acu pdecu Jesure ju ayu & maucuvariduru
apevu Jestre ju aipdevare, dajocaicBjejacu dre @i
que daiyede. Wi dajocabedu, dajocaicdjejacu ére
cojedeca, @i dabequiyepe ayu diede. Aru &i dajo-
cabedu clreja, ye ydvabejacu dre. 11 i que daiye
boje, coredvaiva mu fai ému dmecu bajure. Bvacari
majide daibi apevure, & dmeina teiye dajocabe
boje. Brecabe fdjicuyu.

Pablo #i daicdjeino Titore
(Hch18.24;20.4;1C016.12; Ef6.21-22; Col4.7-8;
2Ti4.12)

12 Yécaplirave cuquijive NicOpolis @micuriimaroi
wracorore. Que barujaroquijive miyebai Artemare
o Tiquicore. Nai éimu &i eaquiyede nore, meatejacu
jdcunucuyu NicOpoli, yure copucuys noi. 13 Aru
meatejacu cadatecuyu fai daicdjeiyede bueipSecure
@l dmid Zenas aru Apolore mare. Jijaca ndre caiye
ndre ]aaede ne baO]arapyepe ayu ne curdnsiyede.
Ye apejie jaubejadeni ndre. 14 Aru caiva apevu ina
Jesure ju aipOeva quédeca buejarari, na mare mearo
dardjive aru cadatenajiva ina cdmaje arojarivare
ndre jauéde. Que teni mearo dardjarama ne cuede
ijaravul.

Pablo @i meaicdjeino Titojdre

15 Caive ina Jesure ju aipdeva ydéque curivu
meaicOjedama mure. Meajarari caiva hujevs,
Jesture ju aipOeva noécava, fujare uriva.  Aru

Jamenijicu mearo dacajacuri caive mujare bo-
jecubeda @i me boje. Quénoramu.



Xi

Majepacu jimenijicui yavaiye mamaene
coyuitucubo
New Testament in Cubeo (CO:cub:Cubeo)
copyright © 2009 Wycliffe Bible Translators, Inc.

Language: Cubeo

Translation by: Wycliffe Bible Translators, Inc.

Cubeo [cub], Colombia
Copyright Information

© 2009, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http:// creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Cubeo

© 2009, Wycliffe Bible Translators, Inc. All

rights reserved.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,


http://www.wycliffe.org
http://www.ethnologue.org/language/cub
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

xii

please contact the respective copyright owners.
2014-04-22

PDF generated using Haiola and XeLaTeX on 11 Nov 2022 from source files
dated 29 Jan 2022
dhd749ed-4c37-5cd8-b20e-caf1{8ff5885



	Tito

